
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀՈՂԱՅԻՆ ՕՐԵՆՍԳՐՔՈՒՄ» ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ

	հ/հ
	Առարկությունը, առաջարկության հեղինակը¸ գրության ստացման ամսաթիվը, գրության համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ կառավարությանն առընթեր պետական գույքի կառավարման վարչություն  

23.06.2015թ.
01/13.34/3158-15 
	1. Նախագծի հոդված 1-ով առաջարկվում է ՀՀ հողային օրենսգրքի 63-րդ` <<Պետության և համայնքների սեփականությանը պատկանող հողամասերի օտարումը>> հոդվածով նախատեսել նաև փոխանակությամբ պետության սեփականություն հանդիսացող հողամասերի օտարում:
Այս կապակցությամբ գտնում ենք, որ նպատակահարմար է նախատեսել նաև նվիրատվությամբ և նվիրաբերությամբ հողամասերի օտարման ձևերը, քանի որ այդ ձևերը՝ 1) նախատեսված են Հայաստանի Հանրապետության քաղաքացիական օրենսգրքով (Գլուխ 34-ով) և 2) Հայաստանի Հանրապետության հողային օրենսգրքի գործող խմբագրականում (մասնավորապես՝ հոդված 64-ով, հոդված 89-ով): Նշված բոլոր դեպքերում տեղի է ունենում հողամասերի օտարում:
2. Նախագծի հոդված 2-ով առաջարկվում է Հայաստանի Հանրապետության հողային օրենսգրքի 66-րդ հոդվածում նախատեսել դրույթ այն մասին, որ իրավաբանական անձանց և քաղաքացիներին կամ նրանց իրավահաջորդներին մասնավորեցված ձեռնարկությունների ու սեփականաշնորհված սակավաբնակարան շենքերի ու շինությունների պահպանման և սպասարկման համար հողամասերի ուղղակի վաճառքի կարգը սահմանում է ՀՀ կառավարությունը (խոսքը ՀՀ հողային օրենսգրքի հոդված 66-ի 1-ին մասի առաջին կետին վերաբերող փոփոխության մասին է): Այս կապակցությամբ հարկ եմ համարում նշել, որ մասնավորեցման (սեփականաշնորհման) արդյունքում  իրավաբանական և ֆիզիկական անձանց են փոխանցվել հասարակական և արտադրական օբյեկտների կառուցման ու սպասարկման համար նախատեսված շենքերի ու շինությունների զբաղեցրած հողամասերը: Այդ մասին տե´ս <<Հայաստանի Հանրապետության հողային օրենսգրքում լրացումներ և փոփոխություններ կատարելու մասին>> ՀՀ օրենքից քաղվածքը՝ ՀՀ Պաշտոնական տեղեկագիր N 71 (443) 16 նոյեմբերի 2005թ., ՀՕ- 199-Ն, հոդված 23 (<<Անցումային դրույթներ>>):

Հաշվի առնելով վերը նշվածը գտնում ենք, որ այդ հարաբերությունները կարգավորված են օրենքով, ուստի Հայաստանի Հանրապետության կառավարության կողմից մասնավորեցման դեպքերի համար հողամասերի ուղղակի վաճառքի նոր կարգ սահմանելու անհրաժեշտություն չկա: 
3. Նախագծի հոդված 6-ով առաջարկվում է Հայաստանի Հանրապետության հողային օրենսգրքի 77-րդ հոդվածում նախատեսել դրույթ, ըստ որի մրցութային հանձնաժողովը պետք է սահմանի մրցութային պայմանների   կշռային գործակիցներով գնահատման մեթոդ, որը կիրառվելու է մրցույթի մասնակիցների կողմից ներկայացված առաջարկների՝ մրցույթի պայմաններին բավարարելու հանգամանքի որոշման նպատակով: 
Առաջարկում եմ <<կշռային գործակցով գնահատման մեթոդ>> բառերը փոխարինել՝ նախատեսելով, որ մրցութային առաջարկների գնահատման ժամանակ կարող են կիրառվել մրցութային առաջարկների տարբեր բաղադրիչների գնահատման (ըստ ՀՀ հողային օրենսգրքի հոդված 77-ի 2-րդ մասում նշված բաղադրիչների) կշռային գործակիցներ (0-ից 1-ը, որոնց հանրագումարը, սակայն, պետք է հավասար լինի 1-ի):


	1. Չի ընդունվել:
ՀՀ հողային օրենսգրքի 63-րդ հոդվածով սահմանված  պետության սեփականության հողամասերն օտարելու ձևերից մեկը՝ սեփականության իրավունքն անհատույց փոխանցելու ձևն է, որի արդյունքում կարող են կնքվել  նվիրատվության և նվիրաբերության պայմանագրերի հիմքով հողամասի օտարման պայմանագրեր (ՀՀ հողային օրենսգրքի 65-րդ հոդվածի 5 և 6-րդ մասեր): Ուստի, անհրաժեշտություն չկա առանձին կետերով  թվարկել օտարման այդ երկու ձևերը: Բացի այդ, նման կարգավորումների իրականացումը դուրս է ՕԿԱԿ-ի գործունեության շրջանակներից:
2. Ընդունվել է:
3. Ընդունվել է մասնակի:

Առաջարկվող փոփոխությունը չի արտահայտում նախագծով առաջարկված «կշռային գործակցով գնահատման մեթոդի» ամբողջականությունը: Բացի այդ, կատարվել են փոփոխություններ նախագծի 6-րդ հոդվածով առաջարկության մեջ, ըստ որի, մրցութային հանձնաժաողովի փոխարեն «միասնական կշռային գործակցով գնահատման մեթոդը» որոշում է համայքի ղեկավարը: Լրացվել է նաև «միասնական» բառը, որպեսզի սահմանվեն մրցույթների միևնույն պայմանների համար միասնական կշռային գորշակիցներ:
	Կատարվել է փոփոխություն նախագծում:
Կատարվել է փոփոխություն նախագծում:



